
qinati tua sevalitan nua sepayuan a caucau

ka sicuayan, ka nekanan a caucau 1 kacauan, azua ljaljak anan a qadaw
cemalivat a maka navalj 1 Taiwang, palemek a pacun ta tagaduan tu izua a
bulabulay a tjaljikedrikedri a vuteqiteqilj a ginaciljay a umaq. paka temalidu
aravac a qadaw, gau sa saqumagan tua ginaciljay a umagq, nasa pacun tu izua
anema i qumagan.

manu izua a kudrakudral a djilung a vincikan a matatailj ta vulung a
qatjuvi kata babulabulayan a vecik. azua rusepeljan a gadaw paka talidu aravac,
qau gemiladj 1 pavavaw ta djilung sa pacun ta vecik ita qaciljay a djeljep. manu
inikana kinemenem, pualjak a qadaw tu drusa gecilu a pitaladj ta djilung. ka
tjaukavuak a gecilu, mintjus a qadaw, sa cedas tua mezangal a teljar. pai azua
maljavaljavar 1 gadugadu a vatu kata ngiyaw, ka pacun tiyamadju ta na
semamalji a teljar, pakirimu a mintuluq a sema kagaduan, pasa kemeljang tu
izua anema a uri mapacung. azua minglayalayap i1 kalevelevan a gayaqayam a
tjatjiv, namintjus uta a pacun tua teljar, sa inlayap a semavavaw ta kasiw i
palikulikuz ta qinaciljay a umaq, sa pacun taicu a inianan a tjapacuni
kasicuayan a kinakemudamudan.

pai kapacun a vatu ta temeljateljar a umaq a qinaciljay, pakirimu a
gemureguregur a kipalingulj ta umaq. mezangal a siguruguran na vatu a matu
midradrua a kadjunangan a kalevelevan, patjetucu inianan a temuru a ljeteku.
pai sa kaipuq uta a kudrakudral adjilung, manu maruqu a drusa kudrakudral a
gecilu, sa karuqu a tjalju dudut tua ngiyaw, pai tangezen a pasekez nua ngiyaw
azua gecilu. manu, mapeteq azua gecilu sa inqut azua bulabulay aravac a
kakedriyan a vavayan. azua ita qecilu mapeteq sa inqut uta azua sauqaljay
aravac a kakedriya a uqaljai.

nalicequt tiamadju a madrusa tua natemljar a kakudrakudralan a maca,
pacucun tusa bulabulay a 1 kacauan, sa djelidjeli a mudingan, a ljingaw nua
djeli matu pakeliling anga a pasa kalingkiling, pai sa sekez anga a
gemureguregur a vatu, kamalji angiyaw kitadut tjayamadju, sa qazaw a tjalju
tua kula niamadju.

a 1 vavaw tua kasiw a tjatjiv a qayagayam, masepu ta kinasarunguaq nazua
zaing, sa kalevaleva a minglayalayap a penalinguljan tjayamadju, sa qivuivu, “
tjuku! > “ tjuku! ” *“ ljua! ” “ ljua! ” a kadjunangan malevaleva a zemiyamiyan,
patjetucu a mavalidilidi. a kasiw igadu venevu ta ludjuludju a pisangas, sa
vutilak ta makakaizuazua a quljaw a vuciyar nua marka hana. a nasegalju a
pana iniyanga ka na masiyaq, sa zarazaizaing a zaljum amaru semenasenay. a
kinakina aqadaw 1 kalevelevan na maleva a cedas tana sulapelj a teljar, sa
pateljar a pita djeli na kakedriyan.

ka wvililj anga, aicu a vavayan a kakedriyan pakati “ Tjuku ” anga a
ngadan, azua a uqaljay a kakedriyan pakati “ Ljua > anga a ngadan.

aicu a tjaucikel ta madrusa, avan a tjalja sangasangasan a payuan a caucau,
aya.

